
Annwyl Ysgrifennydd Gwladol, 

Covid-19: Cymorth i Gymru 

Diolch i chi am eich ymateb i'm llythyr ar 22 Gorffennaf 2020 mewn perthynas â'r cyllid 
canlyniadol i Gymru er mwyn cefnogi unigolion, busnesau a gwasanaethau cyhoeddus 
trwy COVID-19.  

O ystyried y ffigurau gwahanol a ddyfynnwyd gan y Gweinidog Cyllid a’r Trefnydd o ran 
faint o arian a gafodd Cymru trwy fformiwla Barnett, ysgrifennais hefyd at y Gweinidog yn 
gofyn am eglurhad. Rwyf wedi atodi ymateb y Gweinidog er gwybodaeth, sy'n dangos 
bod y Gweinidog yn cyfeirio at gyfanswm yr arian “newydd” a gafodd Cymru o ganlyniad i 
ddiweddariad economaidd yr haf, yn hytrach na'r cyllid cyfan a gafwyd mewn perthynas â 
COVID-19 trwy fformiwla Barnett, ers dechrau'r pandemig. 

Byddai'r Pwyllgor yn gwerthfawrogi pe bai unrhyw gyhoeddiadau ynghylch cyllido yn y 
dyfodol yn egluro a yw unrhyw gyllid a ddarperir i Gymru yn “arian newydd”, nid arian 
sydd eisoes wedi'i nodi neu ei gyhoeddi. Bydd hyn yn helpu’r Pwyllgor i gael gwell 
dealltwriaeth o’r cyllid Llywodraeth Cymru sydd ar gael.  

Mae'r Pwyllgor yn tynnu sylw at bwysigrwydd tryloywder wrth gyfrifo cyllid, yn unol â 
chanllawiau Llywodraeth y DU ynghylch Tryloywder Grant Bloc: Gorffennaf 2020. Dylid 
darparu gwybodaeth cyn gynted â phosibl ar ôl cyhoeddi cyllidebau neu ddatganiadau 
arwyddocaol eraill i helpu’r Pwyllgor i ddeall cyllid y DU a chraffu ar benderfyniadau 
Llywodraeth Cymru, yn enwedig o ystyried yr ansicrwydd economaidd yn sgil Covid-19.  

Yn gywir, 

 

Llyr Gruffydd AS 
Cadeirydd y Pwyllgor Cyllid 

